
Puan Bathmavathi Krishnan minta MENTERI PEMBANGUNAN WANITA, KELUARGA DAN MASYARAKAT menyatakan pencapaian Pusat Latihan Pemulihan dan Perindustrian (PLPP) dalam penempatan graduan dari PLPP dalam pekerjaan di sektor swasta dan awam bagi tempoh 2005-2015.  
JAWAPAN: 
YB DATO’ SRI ROHANI ABDUL KARIM, MENTERI PEMBANGUNAN WANITA, KELUARGA DAN MASYARAKAT
Tuan Yang di-Pertua,
Pusat Latihan Perindustrian dan Pemulihan (PLPP) Bangi adalah sebuah institusi di bawah Jabatan Kebajikan Masyarakat yang memberikan perkhidmatan kepada orang kurang upaya.  Objektif utama PLPP adalah untuk memberikan perkhidmatan yang komprehensif kepada OKU fizikal untuk mendapatkan latihan vokasional dan pemulihan perubatan selain mengembalikan kemahiran yang telah hilang akibat kemalangan bagi meningkatkan kemampuan mereka bekerja dan berdikari.
Statistik yang dikeluarkan menunjukkan mulai tahun 1999 – 2015 seramai 1683 pelatih OKU telah menerima latihan dalam pelbagai bidang di PLPP. Bagi tempoh 2005 – 2015 pelatih OKU yang telah dilatih / graduan adalah seramai 1187 orang. Bagi tempoh masa berkenaan (2005 -2015) seramai 411 (34.6%) pelatih telahpun menerima tawaran kerja sebelum menamatkan latihan.
Hasil kajian yang telah dibuat oleh PLPP pada tahun 2015, sebanyak 87% pelajar / graduan PLPP telah mendapat  pekerjaan selepas 3 bulan tamat latihan / pengajian di PLPP Bangi  manakala sebanyak 13% pelajar tidak bekerja disebabkan oleh masalah kesihatan, faktor sikap dan masalah logistik.

